
Verslag jaorvergeerdering leden SSR op 29 oktober 2022 in de Mejander in Bercoop

1. Eupening: de veurzitter,Klaas van Weperen, hiet iederiene van hatte welkom op de eerste
van de volgende 50 jaorvergeerderings. Klaas memoreert et festival bi’j et 50 jaorig bestaon
van de SSR. Een mooi feesien, te weinig meenksen hebben et mitmaekt.

In de oflopen tied is de regeling Stellingwarfs ofschoft deur de overheden. Dat gef locht
veur de prejekten van de SSR. D’r is gien prestaosieopdracht meer, wi’j kunnen oons now
weer profileren op kwaliteit. Elk jaor komp er een vast bedrag van Preveensie en van
gemienten.

De veurzitter nuumt nog een antal positieve zaeken uut et aflopen jaor:

- De saemenwarking mit de stichting Comprix(eupenbaor onderwies) veural rond de

Veerkieker is goed op streek.

- D’r wodt ansluting zocht mit et Voortgezet Onderwies(Stellingwerf College).
- Abel is weer hersteld. Veur et burowark wodt zocht naor ondersteuning. De kommende
weke bin d’r gesprekken mit kandidaoten.

Een kemmissie van 3(Ate Buitenveld, Ype Dijkstra en Victor Felder) het et bestuur 2 jaor lang
ondersteund mit onderzuuk en advies. Advies over et gebouw en adviezen t.a.v. et bestuur
van de Schrieversronte.

Veur de financiering van et gebouw hebben de leden van de verieniging Kring van Bercoop
mandaot geuven an hun bestuur om de financieringsanvraog van de SSR te honoreren as die
anvraog daon wodt. De stichting Bercoperfoons lient de SSR €50 000 en wil een gift doen
van € 50 000. An de gemienten is vraogd om ok een ienmalige bi’jdraege te doen in de
bouwkosten. Een plan veur et gebouw is in ontwikkeling. Et gebouw wodt stript en opni’j
inricht. D’r is plak veur mitgebrukers(huurders). Belangriek is dat we gien kompetisie mit de

Mejander willen. Et plan is om volgend jaor om disse tied te statten.

2. Etverslag van de jaorvergeerdering van 28 september 2021 wodt goedkeurd.
NB. Verzuuk om de stokken veur de jaorvergeerdering op de webstee te plaetsen 14 daegen
veur de jaorvergeerdering an.

3. Financieel jaorverslag deur de ponghoolder Hennie Duin. Mit een Powerpoint gef zi’j een
beknopt overzicht van de jaorciefers.
Et prejekt “Laand van tael” is eerst veurscheuten deur de SSR. In 2021 het de Rabobank et
beleufde bedrag betaeld.
De uutstelde betaelings en de coronasteun binnen in 2021 uutbetaeld deur de overheden.
Van die steun zal wellicht nog geld weeromme moeten.
Ter vergeerdering wodt et raedsel van de schenking van € 11 000 oplost. De Mulder
Opsterlandse Stichting het dit doneert, bi’j liekwiedaosie van de stichting, veur een
taelprejekt. Dit geld is besteed an de Instagramkursus(zie punt 6).De anwezigen
applaudisseren hierveur.
Et bestuur zal Mulder hierover ok nog schriftelik infermeren.
Veur et gebouw is € 20 000 reserveerd veur onderhoold. De verbouwing staot los van disse
jaorciefers.

4. Ofscheid van Hans Salverda en Hendrik Fokkema as bestuursleden.
Beide binnen langer blieven zitten, om te zorgen dat er gien al te grote wisselings in et




9.

bestuur kwammen nao de coronatied. De veurzitter bedaankt de manluden hattelik en
ruumt de betrokkenheid van beide. Hendrik het een tied in de lappenmaande zeten. Toch is
hi’j deurgaon, betrouwbaar en rustig. De briede kennis van Hans en zien ambisie om
prejekten nog beter te maeken bin in et bestuur slim waardeerd. De veurzitter
overhaandigd beide een bos bloemen. Hendrik en Hans roepen op om in et bestuur van de
SSR te gaon. Ze hebben beide een goede tied had, vule leerd en vule interessante dingen
daon. Jammer as d’r now gien opvolging is.

De veurzitter zegt dat Marianne Sloot al nao een peer maonden stopt is mit et bestuur. Deur
privé omstandigheden kon zi’j et d’r niet meer bi’j doen.

Vrouw Nieuwenhuis was kandidaot, maor het zich troggetrokken. Op dit mement dus 3
vakketures in et bestuur.

Ageeth Bos prissenteerd et meerjaorenplan 2022-2026 dat maekt is op advies van de
kemmissie van 3. Et plan veur et gebouw is al flink op streek. De digitaole verni’jing is ok
inzet mit een ni’je webstee. In de kommende tied moeten d’r nog punties op de i zet
wodden. Spelling en indieling moe’n nog beter. Et vullen van de webstee mit ni’js het ok
prioriteit in de kommende tied.

In et algemien is de opdracht op et warkvlak van de SSR brieder te maeken en meer
meensken te betrekken bi’j et Stellingwarfs. Via orgenisaosies toerisme,kultuur en natuur
zuken we ni’je wegen. Et idee is om wat d’r al is te linken an mekaere of saemen te warken
met bestaonde initiatieven.

Berkenbosch markt op dat er al hiel vule te vienen is op et gebied van kuier- en fietstochten.
Daor wodt zeker naor keken.

Van der Helm vraogd of d’r meer geschiedkundig underzuuk komp dat in et Nederlaans
publiceerd kan wodden. Daor is gien bescheid op te geven. Kan, as d’r een prejekt anmelded
wodt. De vergeerdering ziet et prebleem niet: et kan in et Stellingwarfs net zo goed.

Nao de schoft laot Elizabeth Bergsma zien wat as de Instagramkursus Stellingwarfs inhoold.
Disse is veural veur beginnende Stellingwarfse praoters en richt op een jongere groep
gebrukers. Onder de (oldere) anwezigen kriegt ze toch enthousiaste reakties en meensken
die as et wel preberen willen. De link naor de kursus is te vienen op de webstee van de SSR.
D’r wodden wat ideeén inbrocht: meer meziek, promosie bi’j de burgemeesters en zoks wat.

Et lidmaotschapsgeld (veur de ongeveer 900 leden) wodt niet verhoogd. Dit mit algemiene
instemming.

Mintjes: legt uut hoe de kring van Bercoop en et Bercoper foons in mekaere zitten. De
veurzitter had dit deur mekaere haeld.

Marks: wodt er an zelfwarkzaomheid daon bi’j de bouw?

Dat is wel et plan. Oproep veur vri’jwilligers gaon we zeker doen.

Menger: In reactie op een opmarking eerder in de vergeerdering: Bi’j et welkom van ni’je
bewoners in Weststellingwarf begriepen ok niet Stellingwarfstaeligen de verhaelen die
Johan Veenstra veurleest. Daenk niet te gauw dat meensken jow niet begriepen.

Van der Helm: laot een artikel uut de Ni’je Oostellingwarver zien mit uutspraeken van de
wethoolder, vrouw Verhagen over de SSR.

Et bestuur gaot niet reageren op dit artikel. Wat er zegd wodt is de verantwoordelikhied van
de wethoolder en de journalist. leder mag zien mening uten.

Houtman: komplementen veur et mooie feest bi’j et 50 jaorig bestaon. Et was goed
organiseerd

Om 16.05 sluut de veurziter de vergeerdering.




